
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՆԱՆԿՈՒԹՅԱՆ ԴԱՏԱՐԱՆԻ ԴԱՏԱՎՈՐՆԵՐԻ ԹՎԱԿԱԶՄԸ ԿՐՃԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՐԵՎԱՆ ՔԱՂԱՔԻ ԱՌԱՋԻՆ ԱՏՅԱՆԻ ԸՆԴՀԱՆՈՒՐ ԻՐԱՎԱՍՈՒԹՅԱՆ ՔՐԵԱԿԱՆ ԴԱՏԱՐԱՆԻ ԴԱՏԱՎՈՐՆԵՐԻ ԹՎԱԿԱԶՄՆ ԱՎԵԼԱՑՆԵԼՈՒ ՎԵՐԱԲԵՐՅԱԼ ԱՌԱՋԱՐԿՈՒԹՅԱՆԸ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
Սնանկության դատարանի նախագահի 2023 թվականի սեպտեմբերի 22-ի թիվ Ե-43630/23 գրությամբ՝ դատարանի բնականոն գործունեության ապահովման նպատակով, Բարձրագույն դատական խորհրդին առաջարկվել է քննարկել Սնանկության դատարանի դատավորների թվակազմը 1 դատավորով կրճատելու և նշված դատարանի դատավորների ընդհանուր թվակազմը 12-ը դարձնելու հարցը։
Երևան քաղաքի առաջին ատյանի ընդհանուր իրավասության քրեական դատարանի նախագահի 2023 թվականի սեպտեմբերի 22-ի թիվ ԴԴԱ-8.1 Ե-53458 գրությամբ Բարձրագույն դատական խորհրդին տեղեկացվել է տվյալ դատարանի դատավորների գերծանրաբեռնվածության և դատարանի կողմից ողջամիտ ժամկետում գործերի քննության իրականացման անհնարինության վերաբերյալ, ինչով պայմանավորված՝ առաջարկվել է քննարկել Երևան քաղաքի առաջին ատյանի ընդհանուր իրավասության քրեական դատարանի դատավորների թվակազմն առնվազն 1 դատավորով ավելացնելու հնարավորության հարցը։
Քննարկելով նշված դատարանների նախագահների վերոհիշյալ գրություններով ներկայացված առաջարկները, ինչպես նաև հաշվի առնելով Երևան քաղաքի առաջին ատյանի ընդհանուր իրավասության քրեական դատարանի դատավորների ծանրաբեռնվածության վերաբերյալ Դատական դեպարտամենտի կողմից տրամադրված տեղեկատվությունը՝ Բարձրագույն դատական խորհուրդը 2023 թվականի սեպտեմբերի 26-ի նիստում կայացրել է արձանագրային որոշում՝ Սնանկության դատարանի դատավորների թվակազմը 1-ով կրճատելու և կրճատվող դատավորի թիվ հաշվին Երևան քաղաքի առաջին ատյանի ընդհանուր իրավասության քրեական դատարանի դատավորների թվակազմը 1-ով ավելացնելու վերաբերյալ։
Ելնելով վերոգրյալից, հաշվի առնելով Երևան քաղաքի առաջին ատյանի ընդհանուր իրավասության քրեական դատարանի  դատավորների ծանրաբեռնվածությունը, գործերի բաշխման համաչափության ողջամիտ հարաբերակցության ապահովման հրամայականը՝ անհրաժեշտ է Սնանկության դատարանի դատավորների թվակազմը 1-ով կրճատել, և կրճատված դատավորի թվի հաշվին՝ Երևան քաղաքի առաջին ատյանի ընդհանուր իրավասության քրեական դատարանի դատավորների թվակազմը 1-ով ավելացնել։
	2. Ակնկալվող արդյունքը
Սույն որոշման նախագծի ընդունման արդյունքում հնարավոր կլինի ապահովել դատարանում քրեական մասնագիտացման դատավորների ծանրաբեռնվածությունը, գործերի բաշխման համաչափության ողջամիտ հարաբերակցության ապահովումը:
3.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
4.Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունnւմը Հայաստանի Հանրապետության 2023 թվականի պետական բյուջեի եկամուտների և ծախսերի փոփոխություն չի առաջացնի:
5.Նախագծի ընդունման առնչությամբ ընդունվելիք այլ իրավական ակտերի  նախագծերը կամ դրանց ընդունման անհրաժեշտության բացակայության մասին
ՀՀ կառավարության սույն որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
	 6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագծի ընդունումը կապված չէ ռազմավարական փաստաթղթերի հետ:


